
Rwyf wedi bod yn ymwneud â gwaith ieuenctid ers pan oeddwn i’n gwirfoddoli yn 17 oed. 

Erbyn hyn, rwy’n Weithiwr Ieuenctid graddedig a chymwys, ac yn rheoli Gwasanaeth 

Ieuenctid Torfaen. Fi yw Dirprwy Gadeirydd Grŵp y Prif Swyddogion Ieuenctid ac rwy’n 

credu’n gryf yn y cyfraniad y gall pobl ifanc ei wneud o roi’r gefnogaeth a’r cyd-destun 

priodol iddynt ddatblygu. Mae gweithlu medrus iawn sy’n cael eu hannog ac sy’n ymroi i 

gefnogi pobl ifanc a’u teuluoedd yn hanfodol i’r gefnogaeth honno, ac rwy’n edrych ymlaen 

at ymuno â Chyngor y Gweithlu Addysg gan fod addysg i bobl ifanc yng Nghymru mewn 

cyfnod o newid hynod gyffrous. 

 


